
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՐՑԱԽԻ ՀԱՆՐԱՊԵՏՈՒԹՅԱՆԸ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»                                           ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե
	15.02.2021 թ.

	
	N 01/11.6/929-2021

	1. Հաշվի առնելով, որ Նախագծի հավելվածում ներառված գույքն ամրացված է Կադաստրի կոմիտեին, առաջարկում եմ «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 7-րդ մասի հիմքով տվյալ գույքը հետ վերցնել Կադաստրի կոմիտեից, որից հետո նվիրաբերել Արցախի Հանրապետությանը։ Սույն հիմնավորմամբ առաջարկում եմ Նախագծի 1-ին կետը վերախմբագրել, իսկ Նախագծի նախաբանում հղում կատարել նաև վերը նշված օրենքի համապատասխան դրույթին։
	Ընդունվել է:
Նախագծի վերնագիրը, նախաբանը և 1-ին կետը խմբագրվել են:

	2. Անհրաժեշտ է Նախագծի 2-րդ կետի «մեկամսյա» բառից առաջ լրացնել «սույն որոշումն ուժի մեջ մտնելուց հետո» բառերը։
	Ընդունվել է:
Նախագծի 2-րդ կետում կատարվել է լրացում:

	3. Միևնույն ժամանակ հաշվի առնելով, որ Նախագծի հավելվածում ներառված գույքը նպատակային նշանակությամբ օգտագործելու պայմանով նվիրաբերելն ըստ էության չի հանդիսանում ՀՀ քաղաքացիական օրենսգրքի 605-րդ հոդվածով սահմանված նվիրաբերության պայման՝ առաջարկում եմ նվիրաբերության փոխարեն գույքն Արցախի հանրապետությանը հանձնել նվիրատվությամբ։ 
	Չի ընդունվել:
Նախագծում փոփոխություն չի կատարվել, քանի որ, ՀՀ քաղաքացիական օրենսգրքի (այսուհետ՝ Օրենսգիրք) 594-րդ հոդվածի 1-ին մասի համաձայն՝ նվիրատվության պայմանագրով մի կողմը (նվիրատուն) մյուս կողմի (նվիրառուի) սեփականությանն անհատույց հանձնում է կամ պարտավորվում է հանձնել գույք կա՛մ իրեն, կա՛մ երրորդ անձին ուղղված գույքային իրավունք (պահանջ), կամ ազատում է, կամ պարտավորվում է նրան ազատել իր կամ երրորդ անձի հանդեպ ունեցած գույքային պարտավորությունից: Այնինչ, Օրենսգրքի 605-րդ հոդվածի 1-ին մասի համաձայն՝ նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով: Նվիրաբերողի կողմից գույքի նվիրաբերությունը իրավաբանական անձանց կարող է պայմանավորված լինել այն որոշակի նշանակությամբ օգտագործելով: Այդպիսի պայմանի բացակայության դեպքում քաղաքացուն կատարված նվիրաբերությունը համարվում է սովորական նվիրատվություն: Մնացած դեպքերում նվիրաբերված գույքը նվիրառուն պետք է օգտագործի դրա նշանակությանը համապատասխան:

	2. ՀՀ ֆինանսների նախարարություն

	16.02.2021 թ.

	
	N 01/8-2/2055-2021

	Առաջարկություններ և դիտողություններ չկան:
	

	3. ՀՀ արդարադատության նախարարություն

	12.03.2021 թ.

	
	N 01/27.1/5925-2021

	1.Նախագծի 1-ին կետում անհրաժեշտ է հստակեցնել նվիրաբերվող գույքի օգտագործման պայմանը՝ հաշվի առնելով Հայաստանի Հանրապետության Քաղաքացիական օրենսգրքի 605-րդ հոդվածի պահանջները:
	Մասամբ է ընդունվել:
Նախագծում փոփոխություն չի կատարվել:
Նախագծի 2-րդ կետում նշված գույքի նվիրաբերության մասին պայմանագրում հստակ կսահմանվեն գլոբալ նավիգացիոն ընդունիչ սարքի նպատակային նշանակությամբ օգտագործման պայմանները:

	2.Նախագծում անհրաժեշտ է նշել, թե ում միջոցների հաշվին պետք է  իրականացվեն գույքի նվիրաբերության մասին պայմանագրի կնքումից և հանձնման-ընդունման աշխատանքներից բխող ծախսերը:
	Չի ընդունվել:
Նախագծում փոփոխություն չի կատարվել:
Գույքի նվիրաբերության մասին պայմանագրի կնքումը և հանձնման-ընդունման աշխատանքները ծախսեր չեն առաջացնում:

	3.Նախագծի 2-րդ կետում անհրաժեշտ է հստակեցնել, թե ինչ սահմանված կարգի մասին է խոսքը, մասնավորապես անհրաժեշտ է նշել այն իրավական ակտի կրճատ անվանումը, որով սահմանվում է հիշյալ կարգը:
	Մասամբ է ընդունվել:
Նախագծում փոփոխություն չի կատարվել:
Գույքի հանձնման-ընդունման կարգը սահմանված է ՀՀ քաղաքացիական օրենսգրքի 568-րդ հոդվածի պահանջներով: 



